ԱՄՓՈՓԱԹԵՐԹ
ԱՐԴՅՈՒՆԱԲԵՐԱԿԱՆ ՔԱՂԱՔԱԿԱՆՈՒԹՅԱՆ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԵՎ ԱՌԵՎՏՐԱԱՐԴՅՈՒՆԱԲԵՐԱԿԱՆ ՊԱԼԱՏՆԵՐԻ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ՆԱԽԱԳԾԵՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ


	1.  ՀՀ առևտրաարդյունաբերական պալատ
	30.05.2022թ.

	
	N 01-01/96

	     Ի պատասխան Ձեր No 01/7745-2022 գրության առ 25/05/2022 տեղեկացնում ենք, որ «Արդյունաբերական քաղաքականության մասին Հայաստանի Հանրապետության օրենքում լրացումներ կատարելու մասին» ՀՀ օրենքների  նախագծերի փաթեթի հետ կապված, խնդրո առարկայի ամբողջական լուծում ստանալու նպատակով, ՀՀ առևտրաարդյունաբերական պալատը առաջարկում է քննարկում կազմակերպել պատկան գերատեսչությունների մասնակցությամբ՝ փորձաքննության անցկացման տեխնիկական և ֆինանսական պայմանները հստակեցնելու համար։ Այդ կապակցությամբ առաջարկում ենք նշված քննարկումը կազմակերպել, նախքան նախագծի հետագա ընթացքի ապահովումը։


	Ընդունվել է։

	2. ՀՀ պետական եկամուտների կոմիտե
	03․06․2022թ.

	
	N 01/3-2/37844-2022

	Հայտնում ենք, որ «Արդյունաբերական քաղաքականության մասին» Հայաստանի Հանրապետության օրենքում լրացումներ կատարելու մասին» և «Առևտրաարդյունաբերական պալատների մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ առաջարկություններ չունենք:
	Ընդունվել է։

	[bookmark: _Hlk102036013] 3. ՀՀ ֆինանսների նախարարություն
	06․06.2022թ․

	
	N 01/8-1/10285-2022

	   Ձեր 25.05.2022թ. N 01/7745-2022 գրությամբ ներկայացված Արդյունաբերական քաղաքականության մասին Հայաստանի Հանրապետության օրենքում լրացումներ կատարելու մասին» և Առևտրաարդյունաբերական պալատների մասին Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի վերաբերյալ հայտնում ենք, որ առաջարկություններ չունենք:
	Ընդունվել է











	[bookmark: _Hlk112853061] 4. ՀՀ արդարադատության նախարարություն
	18․07.2022թ․

	
	N 01/27.1/30895-2022

	ՊԵՏԱԿԱՆ ՓՈՐՁԱԳԻՏԱԿԱՆ ԵԶՐԱԿԱՑՈՒԹՅՈՒՆ
[bookmark: _Hlk103614346]«Արդյունաբերական քաղաքականության մասին Հայաստանի Հանրապետության օրենքում լրացումներ կատարելու մասին» և «Առևտրաարդյունաբերական պալատների մասին Հայաստանի Հանրապետության օրենքում լրացում կատարելու մասին» օրենքների նախագծերի վերաբերյալ

1.«Արդյունաբերական քաղաքականության մասին Հայաստանի Հանրապետության օրենքում լրացումներ կատարելու մասին»  օրենքի նախագծի՝
1) վերնագրում անհրաժեշտ է «Հայաստանի Հանրապետության օրենքում»  բառերը փոխարինել «օրենքում» բառով: Նույն դիտողությունը վերաբերում է նաև  «Առևտրաարդյունաբերական պալատների մասին Հայաստանի Հանրապետության օրենքում լրացում կատարելու մասին» օրենքի նախագծին:
2) 1-ին հոդվածում «մասին» բառից հետո նշված «Հայաստանի Հանրապետության» բառերն անհրաժեշտ է հանել:
    Միաժամանակ, նախագծի 1-ին հոդվածի համաձայն Արդյունաբերական քաղաքականության մասին օրենքի 4-րդ հոդվածը լրացվում է 2-րդ մասով, որի համաձայն «Հայաստանի Հանրապետության կառավարությունը սույն հոդվածի 1-ին մասում նշված ուղղությունների մասով՝ հաստատում կամ հավանության է արժանացնում զարգացման և այլ ծրագրեր, հայեցակարգեր, ռազմավարություններ, պետական օժանդակության և աջակցության գործիքներ, ծրագրեր, միջոցառումներ։»։
	Այդ առումով գտնում ենք, որ վերոնշյալ լրացումն անհրաժեշտ է դիտարկել «Կառավարության կառուցվածքի և գործունեության մասին» օրենքի 11-րդ հոդվածի 8-րդ մասի համատեքստում, որի համաձայն՝ կառավարությունն իր ծրագրի հիման վրա պետության ներքին և արտաքին քաղաքականությունը մշակելիս կարող է ընդունել ոլորտային ռազմավարություններ և դրանց կատարումն ապահովող գործողությունների ծրագրեր:
2.«Առևտրաարդյունաբերական պալատների մասին Հայաստանի Հանրապետության օրենքում լրացում կատարելու մասին» օրենքի նախագծի 1-ին հոդվածի տեքստում անհրաժեշտ է ապահովել շաղկապների կիրառման կանոնները, մասնավորապես՝ եթե թվարկված բոլոր պայմաններից բավական է միայն մեկի առկայությունը, ապա գործածել «կամ» շաղկապը, իսկ եթե թվարկված բոլոր պայմանների առկայությունը պարտադիր է, ապա գործածել «և» շաղկապը՝ հաշվի առնելով «Նորմատիվ իրավական ակտերի մասին» ՀՀ օրենքի 16-րդ հոդվածի պահանջները: 
3. Քանի որ նախագծում նախատեսվում է ենթաօրենսդրական նորմատիվ իրավական ակտի ընդունում, ապա օրենսդրական ակտում անհրաժեշտ է սահմանել անցումային դրույթներ:

	













Ընդունվել է








Ընդունվել է















Չի ընդունվել՝ հաշվի առնելով ՀՀ վարչապետի 2022 թվականի հունիսի 6-ի № 02/16.2/16767-2022 հանձնարարականը









Ընդունվել է











Ընդունվել է


	 5. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	29․08.2022թ․

	
	N 02/16.17/28222-2022

	ԵԶՐԱԿԱՑՈՒԹՅՈՒՆ
 ««Արդյունաբերական քաղաքականության մասին» օրենքում լրացումներ կատարելու մասին» և «Առևտրաարդյունաբերական պալատների մասին» օրենքում լրացում կատարելու մասին» օրենքների նախագծերին հավանություն տալու մասին» ՀՀ կառավարության որոշման նախագծի վերաբերյալ 

     ««Արդյունաբերական քաղաքականության մասին» օրենքում լրացումներ կատարելու մասին» ՀՀ օրենքի 1-ին հոդվածով առաջարկվում է օրենքի 4-րդ հոդվածի 1-ին մասում նշված ուղղությունների մասով ՀՀ կառավարությանը լիազորել՝  հաստատելու կամ հավանության արժանացնելու զարգացման և այլ ծրագրեր, հայեցակարգեր, ռազմավարություններ, պետական օժանդակության և աջակցության գործիքներ, ծրագրեր, միջոցառումներ, սակայն նախագծից որոշակիացված չէ, թե դրանցից յուրաքանչյուրը որ դեպքում է ընդունվում և ինչ է իրենից ենթադրում։
     Ինչ վերաբերում է ՀՀ կառավարությանը ռազմավարություններ ընդունելու լիազորություն վերապահելուն, հարկ ենք համարում նշել, որ «Կառավարության կառուցվածքի և գործունեության մասին» ՀՀ օրենքի 11-րդ հոդվածի 8-րդ մասով ՀՀ կառավարությանը վերապահված է ռազմավարություններ և դրանց կատարումն ապահովող գործողությունների ծրագրեր ընդունելու լիազորություն, ուստի նախագծով ՀՀ կառավարությանը նման լիազորություն վերապահելու անհրաժեշտությունը բացակայում է։


	








Ընդունվել է 

